
KABINAKO 10 MALETAREN ZOZKETAREN OINARRIAK 

FINANTZA-TXARTEL AKTIBO BAT, URRUTIKO BANKA KONTRATUTA, HELBIDE ELEKTRONIKOA INFORMATUTA ETA 
PENTSIOA KUTXABANKEN HELBIDERATUTA DAUKATEN 60 URTE EDO GEHIAGOKO BEZEROEN ARTEAN EGINGO 

DENA 

1.- Kutxabankek ekintza komertzial bat egingo du estatuan. Ekintza honetan, 60 urte edo gehiagoko pertsona fisikoek 
parte hartu ahal izango dute, Kutxabankeko bezero badira eta oinarri hauetan zehazten diren baldintzak betetzen 
badituzte. Kutxabankeko langileak sustapen honetatik kanpo geratuko dira.  

2.- Promozio honetan SAMSONITE markako NUON Spiner 55 cm modeloko KABINAKO MALETA BATEN hamar sari 
banatuko dira. Zozketa 2024ko martxoaren 26an egingo da, notarioaren aurrean, Bilbon, edo, data horretan 
ezinezkoa balitz, ondorengo egunen batean. 

3.- 60 urte edo gehiago dituzten Kutxabankeko bezeroek parte hartu ahal izango dute zozketan, baldin eta baldintza 
hauek betetzen badituzte: 2024ko martxoaren 8an Kutxabanken finantza-txartel aktibo bat izatea, urrutiko banka 
kontratatuta, helbide elektronikoa informatuta eta pentsioa haien titulartasunpeko Kutxabanken kontu batean 
helbideratuta edukitzea (kanpoan geratuko dira pentsio ez-kontributiboak edo xede-laguntzakoak). Horrez gain, 
martxoaren 11ko astean bidaltzea aurreikusten den eta Kutxabanken informatuta daukaten helbide elektronikoan 
jasoko duten izen-emate orrian eman beharko dute izena, jasotzen duten egunetik martxoaren 22ra arte. Zozketatik 
kanpo geratuko dira hildako bezeroak, zorrak dituztenak eta Robinson zerrendaren barruan daudenak.  

4.- Bezero bakoitzari zenbaki bakar bat esleituko zaio zozketan parte hartzeko (pentsio bat baino gehiago 
helbideratuta badute edo behin baino gehiagotan izena ematen badute ere, parte hartzeko zenbaki bakar bat emango 
zaie) eta sari bakarra lortu ahal izango dute. 

5.- Bezeroen/parte-hartzeen behin betiko zerrendarekin egingo da zozketa. Zenbaki bakar bat hautatuko da 
fitxategitik ausaz, bertan erregistratutako lehenengo eta azken aukeraren arteko bat. Zenbaki hori saritutako 
lehenengo aukera izango da. 

Jarraian, beste 9 saridun titularrak lortzeko, beste 9 aldiz aterako da ausaz zenbaki bat geratzen den fitxategitik, bertan 
erregistratutako lehenengo eta azken aukeren arteko bat. 

Jarraian, bi erreserba lortzeko, beste 2 aldiz aterako da ausaz zenbaki bat geratzen den fitxategitik, bertan 
erregistratutako lehenengo eta azken aukeren artetik. Atera diren hurrenkeran geratuko dira erreserba postuetan. 

6.- Zozketaren emaitza bide ziur batetik jakinaraziko zaie irabazleei.  

7.- Saria ezingo da beste sari baliokide batengatik edo eskudirutan duen balioarengatik aldatu.   

8.- Kutxabankek erabakiko du bezeroei saria nola eta non banatu.  

9.- Saridunak fitxa bat sinatu beharko du saria onartzen duela baieztatzeko, sariaren jakinarazpena jaso eta hurrengo 
2 egun naturaletan.  

16.- Zozketan parte hartzen den unetik, saridunek haien datu pertsonalak Kutxabanken Informazio Sistemetan 
sartzeko baimena emango dute. Haien izen-abizenak edota irudia edozein bitarteko, euskarri edo formatutan egiten 
den edozein sustapen edo publizitate-ekintzatan erabili eta zabaltzeko helburuarekin soilik erabiliko dira datu horiek. 
Erabilpen horrek ez dio bezeroari ordainsaririk edo etekinik eskuratzeko inolako eskubiderik emango (oinarri hauen 
arabera lortutako sariaz aparte), saridunaren edo, kasuan kasu, haren lege-ordezkariaren berariazko baimena tartean 
egonda. Horrez gain, datu pertsonalen tratamenduarekin loturiko edozein gorabehera sortzen bada, edozein unetan, 
kontrolerako agintaritzari erreklamazio bat helarazi ahal zaio. Halaber, datuetara sartu, zuzendu, datuak ezabatu, 
tratamenduaren aurka agertu, mugatu, datuak lekualdatu eta datu pertsonalen gaineko banakako erabaki 
automatizatuen mende ez egoteko eskubidea gauzatzeko aukera ere badago. Horretarako, idatzi bat bidali behar da 
Kutxabanken egoitza sozialera edo posta elektroniko bat info@kutxabank.es helbidera, NANaren kopia batekin (kasu 
batean zein bestean). Uste baduzu ez ditugula zure datuak tratatu araudiak esaten duen moduan, Datuak Babesteko 
Delegatuarekin harremanetan jar zaitezke helbide honetan: dpo@grupokutxabank.com. Edonola ere, Datuak 
Babesteko Politikari buruzko xehetasun guztiak eskura dituzu www.kutxabank.com estekan edo erakundearen 
edozein bulegotan. 

11.- Saridun bezeroak sariari uko egin ahal izango dio, baina ezin izango dio beste pertsona bati laga.   

12.- Bezeroak sariari uko egiten badio, ez du inolako ordainik jasoko.  

 

mailto:info@kutxabank.es
mailto:dpo@grupokutxabank.com
http://www.kutxabank.com/

13.- Inolako jakinarazpenik jasotzen ez bada, saria onartzeko zein atzera botatzeko, eta bezeroari 9. Puntuan 
aipatutako jakinarazpena bidali zitzaionetik 2 egun natural igaro badira, sariari uko egin diola ulertuko da. 
Horrenbestez, saria lehenengo ordezkoari emango zaio, eta horrela, hurrenez hurren, bigarren ordezkora iritsi arte. 
Azken ordezkoak ere ez badu onartzeko edo atzera botatzeko jakinarazpenik egiten, Kutxabanken esku geratuko da 
saria eta berak erabakiko du zer egin. 

14.- Saria eskuratzeko, zozketan parte hartu duen bezeroak egunean izan behar ditu ordainketa guztiak eta beste 
edozein eragiketa Kutxabanken, bai eta beste baldintza hauek bete ere: Kutxabanken txartel aktibo bat izatea, urrutiko 
banka kontratatuta izatea eta pentsioa Kutxabanken helbideratuta izatea zozketaren egunean.  

15.- Saridunek kanpaina honetan lortutako sarien ondorioz sortutako edozein zergari aurre egin beharko diote, 
sariaren zerga-balioari dagokion PFEZaren konturako ordainketari izan ezik, Kutxabankek egingo baitu hori 
saridunaren izenean. 

16.- Oinarri hauek bezeroen eskura daude Kutxabanken bulegoetan eta gure webguneetako edozeinetan. 

17.- Kutxabankek ez du inolako ardurarik sariaren erabilerak sortutako inongo ondoriorengatik. 

18.- Sustapen honetan parte hartzen denean, oinarri hauek onartzen dira, haren mekanika zehazteko erakundeak 
ezarri dituen baldintzei dagokienez, eta ez da beharrezkoa izango parte-hartzaileak berariazko baimenik ematea 
horretarako.  

Bilbon, 2024ko otsailaren 5ean. 


